
memang jelas. Dalam keadaan kritikal 
seperti yang dialami sekarang, hasil 
petroleum boleh diumpamakan sebagai 
penyelamat ekonomi negara. Apabila 
keadaan menjadi normal semula, hasil 
yang diperoleh akan menjadi nadi 
pembangunan negara. Sungguhpun 
demikian, industri ini tidak akan 
dapat berkembang sekiranya tidak 
ada sesebuah organisasi yang dinamik 
untuk menguruskan industri yang 
penuh dengan cabaran ini. 

Jadual 2 Hasil Kerajaan Persekutuan (RM juta). 

2004 2005 2006 2007 

Cukai Langsung - Petroleum 11479 14566 20674 22600 

Duti Eksport - Petroleum 1539 2029 2325 2481 

Jumlah 13018 16595 22999 25081 

Sumber: Oipetik dan disesuaikan daripada Laporan Ekonomi, Perbendaharaan Malaysia. 

Peranan untuk mencari gali minyak 
di Malaysia diletakkan di atas bahu 
Petronas. Sebagai sebuah badan bukan 
berkanun yang ditubuhkan di bawah 
Akta Syarikat 1965 pada 1 Oktober1974, 
Petronas diberi banyak kebebasan 
untuk mengemudi industri petroleum 
Malaysia. Malahan, menurut Ak.ta 
Kemajuan Petroliam 1974, Petronas 
memegang hak ke atas semua sumber 
petroleum Malaysia. 

Penubuhan Petronas merupakan 
inisiatif kerajaan Malaysia untuk 
mempelopori industri petroleum di 
Malaysia yang sebelum itu dikuasai 
oleh syarikat-syarikat multinasional 
asing seperti Shell dan Esso. Syarikatt 
aSingtersebuttelah memulakan operasi 
mereka di negara ini semenjak awal 
abad ke-20 lagi. 

Pusat'mencari gali minyak ditemukan 
selepas kajian dijalankan di sesuatu 
kawasan yang dipercayai mempunyai 
minyak. Berdasarkan kajian geologi, 
pusat takungan minyak ditemukan 
di Sarawak, Sabah dan perairan 
Terengganu. Kajian awal dipelopori oleh 

syarikat asing seperti Syarikat Minyak 
Anglo-Saxon (Shell) dan Syarikat 
Eksplorasi British Borneo. 

Seawal akhir abad ke-19 lagi, 
syari kat -syari kat tersebut men jalan kan 
kajian geologi tanah di Borneo Utara 
untuk mengenal pasti kawasan yang 
mempunyai simpanan minyak. Usaha 
sedemikian diteruskan sehingga 
pertengahan abad ke-20. Namun begitu, 
berlandaskan kesedaran akan potensi 
sumbangan hasil minyak keatas ekonomi 
negara, Petronas ditubuhkan untuk 
memacu usaha negara mempelopori 
industri tersebut. 

Setelah ditubuhkan, Petronas 
pantas bergerak. Hampir setahun 
selepas penubuhannya, Malaysia 
mengeksport 358 ribu tong minyak ke 
Jepun. Pada tahun 1981 pula, iaitu tujuh 
tahun selepas penubuhan, Petronas 
memulakan operasi peruncitannya. 
Stesen minyak pertama Petronas 
beroperasi di Taman Tun Dr. Ismail. Dua 
tahun selepas itu, Petronas membuka 
loji penapis minyak negara yang 
pertama di Kerteh, Terengganu. 

5.9 

Malaysia Singapura Thailand Indonesia Jepun 

Sumber: Unit Perancang Ekonomi, Jabatan Perdana Menteri Malaysia. 

Rajah 2 Harga RON97 (RMliiter) di negara terpilih pada Mac 2006. 

Kini, setelah 33 tahun beroperasi, 
Petronas merupakan salah sebuah 
syari kat yang tersenarai dalam 
Fortune Global 500, iaitu senarai 
yang memaparkan 500 syarikat 
terbesar dunia. Petronas berada pada 
kedudukan ke-121 dalam senarai 
tersebut. Aset Petronas dilaporkan 
bernilai AS$85 200.6 juta. Keuntungan 
sebelum cukai Petronas bagi tahun 
kewangan yang berakhir pada 31 Mac 
2007 pula berjumlah RM76.3 bilion. 
Dalam tempoh yang singkat ini , 
Petronas juga berjaya mempelopori 
peluang untuk mengembangkan 
sayap operasinya di negara-negara 
lain. Melalui usaha kerjasama, Petronas 
memulakan operasinya di negara
negara seperti Algeria, Argentina, 
Australia, China, dan banyak lagi 
negara lain. 

Kejayaan yang ditempa oleh Petronas 
telah menyebabkan syarikat gergasi 
tersebut dipertanggungjawabkan 
untuk merangka pelan pembangunan 
Koridor Wilayah Pantai Timur. Amanat 
tersebut diberikan oleh Perdana 
Menteri Malaysia, Datuk Seri Abdullah 
Ahmad Badawi. Petronas diminta untuk 
memajukan negeri-negeri di pantai 
Timur Semenanjung Malaysia untuk 
menjadi pusat industri petrokimia, 
pelancongan dan industri kraftangan. 
Amanat sedemikian bukan sahaja 
pengiktirafan kepada Petronas, bahkan 
pengiktirafan ke atas industri minyak 
dan gas Malaysia. 

Hasil yang diperoleh daripada 
perut bumi Malaysia digunakan untuk 
menjana pembangunan ekonomi 
negara. Pada masa yang sama, hasil 
perut bumi ini juga digunakan untuk 
melatih tenaga kerja Malaysia. Di bawah 


